Тема:   Я хәрефе hәм авазы белән таныштыру.
Максат:  «сузык аваз» төшенчәсен ныгыту;

                өч сүздән торган җөмләләр төзү;

                күз алдына китерү сәләтен үстерү.

Шөгыль юнәлеше: яңа материал үзләштерү.

Кулланма материал: уенчыклар, кисмә хәрефләр,ябалак рә-

                  семе,яз турында картина,баулар.

Программа: Шәехова Р.К. «Грамотага өйрәтү»,32 б.
             Шөгыль планы.

I.Кереш өлеш.(2мин.)Балаларны шөгыльгә әзерләү,шөгыль-

гә карата кызыксыну уяту.

II.Үткәннәрне ныгыту.(7мин.)

   1.Сузык авазларны кабатлау.

   2.Бирелгән предметларны төркемнәргә аеру.

      а)әйтелеш буенча(калын-нечкә);

      б)иҗек саны буенча;

III.Төп өлеш.(15мин.)

    1.Табышмак җавабын табу.
    2. (йа);(йә)авазлары белән танышу.

    3.Я  хәрефе  белән танышу.

    4. Бирелгән сүзләрдән авазны аерып әйтү.

    5.Я хәрефенең рәсемен ясау.

    6. Я хәрефе белән иҗекләр төзү.

    7. Яз турында өч сүздән торган җөмләләр төзү.

IV.Йомгаклау.(1мин.)

               Шөгыль барышы.

I.Кереш өлеш.

   -Исәнмесез,балалар!

   -Хәерле көн, сезгә!

   -Балалар,бүген бездә кунаклар да бар.Әйдәгез,аларга да

хәерле көн телик.

II.Үткәннәрне ныгыту.
   - Балалар,сез барыгыз да уенчыкларны бик яратасыз инде,

әйеме?Әйдәгез,без  үзебезне уенчыклар кибетендә дип хис итик әле.Кибеткә яңа уенчыклар кайткан.Безгә аларны төр-

кемнәргә аерырга кирәк,ләкин ничек итеп,без әлегә белми-

без.Әйдәгез,үзебез өйрәнгән сузык аваз хәрефләрен кабат-

лап китик әле.Әйтелеше буенча без аларны нинди төркем-

нәргә аерабыз?Әйдәгез,уенчыкларны да шундый төркемнәр

гә аерыйк .

     төлке                            курчак

     үрдәк                           машина

     күбәләк                       куян

     өй                                 маймыл
     чеби                             аю

      эт                                 каз

                                          туп

  -Булдырдыгыз,балалар.Молодцы!Ә хәзер әйдәгез,шушы

ук уенчыкларны иҗек саны буенча төркемнәргә бүлеп

карыйк әле.

 эт                     төлке                         күбәләк

 өй                    үрдәк                         машина

 туп                  курчак                       

 каз                  маймыл
                         чеби

                         куян

                         аю
 III.Төп өлеш.

   -Балалар,мин сезгә бер табышмак әйтәм.Кем беренче бу-

лып җавабын табар икән?

         Көндез ул тычканны күрми,

         Төнлә ул тычканны күзли.(ябалак)

-Шундый ук аваздан башланган сүзләр уйлап карыйк әле.

(яңгыр,ял,яфрак,яңа ....)

Ямь,яшь,яшел,яшер,яшен

 -Бу сүзләр нинди аваздан башлана?

 Яңгыр,яз,ял,ялкын

· Бу сүзләр нинди аваздан башлана?

· Балалар.без монда сезнең белән икешәр аваз ишетәбез.

Ә язуда без аны «Я»хәрефе белән белдерербез.

-Әйдәгез,хәзер ял итеп алыйк.

         Матур сүзләр уйладык

         Ял итәргә туктадык.

         Җилкәләрне турайттык,

         Тирән итеп суладык,

         Башны як-якка бордык,

         Чүгәләдек hәм тордык,

         Бер урында йөгердек,

         Аннары соң сикердек,

         Сузылдык-киерелдек,

         Югарыга үрелдек.

 -Тынычландык та,шөгылебезне дәвам итик.

 -Мин сезгә сүзләр әйтәм.Әгәр дә сез сүздә “йа”яки”йә”

авазларын ишетсәгез кул чабарсыз.Ә ишетмәсәгез юк.

(Куян,ябалак,күке,таяк,аяк,бакча,яңгыр,гөл,яран).

 -Молодцы!Ә хәзер,әйдәгез,бауларны алыйк та «Я»хәрефе-

нең рәсемен ясап карыйк әле.

-Әйдәгез,хәрефләрдән иҗекләр төзик әле.

-Балалар,безнең хәзер табигатьтә нинди ел фасылы?

-Әйдәгез, яз турында үзебез өйрәнгән матур шигырь-

не дә искә төшерик әле.

Көннәр аяз,күктә алсу

Нур сибеп,кояш көлә.

Җиргә тама көмеш тамчы-

Сагынып көткән яз килә.

                         Әйтегезче:кайсы вакыт

                         Яздагыдан ямьлерәк?

                         Кыш айларын да яратам,

                         Әмма яз күңеллерәк.
-Ә хәзер,әйдәгез яз турында өч сүздән торган җөмләләр

төзеп карыйк әле.(Матур яз килде.Кояш елмаеп карый.

Урамда карлар эри.Көньяктан кошлар кайта.Урамнан гөрләвекләр ага.Мин көймә йөздерәм.)

IV.Йомгаклау.
-Булдырдыгыз, балалар.Бүген без сезнең белән нинди хә-

реф өйрәндек?Ул нинди авазларны белдерә?Рәхмәт бары-
гызга да.Бик актив булдыгыз.Шуның белән безнең шөгыле-

без тәмам.
